
INTRODUCION

Os estudos sociolingiiisticos realizados en Galicia desde a transicion politica no Estado
espafiol prestaronlle unha atencién moi especial ao eido educativo, seguramente por un
consenso tacito entre os que se ocupaban e preocupaban por estas cuestions de que o
ensino debia ser unha panca fundamental na recuperacion da lingua galega. Este interese
manifestouse en multiples investigacions centradas nos indicadores de competencia, uso
e actitudes de alumnado e profesorado, asi como no emprego deste idioma como instru-
mento vehicular do curriculo, unha vez que a lingua galega se incorporou ao sistema
educativo e esta presenza comezou a ser regulada en normas especificas’.

! Sen propdsito exhaustivo e referindonos so aos niveis non universitarios, podemos citar entre estes
traballos de investigacion os seguintes: Rojo, G. (1979): Aproximacion a las actitudes lingiiisticas del profeso-
rado de EGB en Galicia (Santiago de Compostela: ICE da USC); Monteagudo, H. (dir.) (1985): Aspectos
sociolingiiisticos do bilingiiismo en Galicia segundo os alumnos da 2 etapa de EXB (Santiago de Compostela:
Direccion Xeral de Politica Lingiiistica); Rodriguez Neira, M. e Rubal Rodriguez, X. (1987): O galego no
ensino publico non universitario, (Santiago de Compostela: Consello da Cultura Galega); Rubal Rodriguez, X.
(dir.) (1992): Aproximacién d situacion da lingua no ensino non universitario (Preescolar e EXB), (Santiago
de Compostela: Xunta de Galicia); Conselleria de Educacion e Ordenacion Universitaria (1998): Estudio sobre
o uso do idioma galego. Enquisa realizada 0s centros de ensino de Galicia (documento inédito); Freixeiro
Mato, X. R. (coord.) (2002): As linguas minoritarias europeas no dmbito do ensino. Andlise da situacion en
Galiza, Pais Basco e Bretaria A Coruia: Asociacion Sécio-Pedagoxica Galega); Monteagudo, H. e Bouzada,
X. M. (coords.) (2002): O proceso de normalizacion do idioma galego, Vol. Il Educacion, (Santiago de Com-
postela: Consello da Cultura Galega).

A parte destes estudos méais monograficos, a situacion escolar da lingua galega estivo presente tamén
noutros moitos traballos de investigacion sociolingiiistica non centrados exclusivamente na situacion escolar
(como os que deron lugar na década de 1990 ao cofiecido como Mapa Sociolingiiistico de Galicia, ou mais
recentemente & publicacion do Consello da Cultura Galega co titulo de A sociedade galega e o idioma: 1992-
2003) ou que non tiflan un caracter especificamente lingiiistico, como sucede, por exemplo, cos Informes
periddicos do Consello Escolar de Galicia.

Estas investigacions tiveron case sempre un enfoque cuantitativo e apoiaronse en
instrumentos de pescuda que reflectian a autopercepcion dos suxeitos investigados no
formato de respostas pechadas a un cuestionario. Esta perspectiva metodoldxica ten limi-
tacidns obvias, porque ofrece unha vision restrinxida —e as veces mesmo condicionada—,
e porque deixa fora da analise as dimensidns mais cualitativas da realidade investigada,
pero permite dispofier dunha perspectiva xeral e panoramica da evolucion do idioma no
marco escolar nos ultimos vinte e cinco anos e, en certo modo, tamén dos resultados que
se estan a obter.

Dadas as limitacions temporais que impon este acto, renunciaremos explicitamente
nas paxinas que seguen a facer consideracions diacrénicas, para centrarmonos nos datos
mais relevantes que achegan alguns dos estudos mais recentes sobre as etapas de educacion
infantil e primaria, e, sobre todo, para facer un balance do camifio andado ata este momento,
para identificar as dimensions mais criticas da realidade lingiistica nestes niveis educativos
e para xustificar e valorar algunhas alternativas posibles desde o actual marco legal.

1. ALGUNS INDICADORES DA SITUACION

Co proposito de simplificacion a que se aludiu no paragrafo anterior, presentaremos de
xeito esquematico —e sen atender a estratificacions en funcion de variables de titularidade
de centro, habitat, nin ningunha outra— alguns datos tirados de tres investigacions relati-
vamente recentes e realizadas cun enfoque metodoldxico e de mostraxe moi diferente,
pero que por iso mesmo poden resultar complementarias: o Estudio sobre o uso do idioma
galego (inédito), feito pola antiga Direccion Xeral de Politica Lingiiistica no curso 1997-
98, o volume referido a Educacion da investigacion coordinada por H. Monteagudo e X.
Bouzada para o Consello da Cultura Galega co titulo de O proceso de normalizacion do
idioma galego 1980-2000, e finalmente, o estudo dirixido por H. Monteagudo e A. Loren-
zo titulado A4 sociedade galega e o idioma. A evolucion sociolingiiistica en Galicia (1992-
2003) e realizado tamén desde o Consello da Cultura Galega®. Por acoutar ainda mais a

2 O Estudio sobre o uso da lingua galega da DXPL ten un caracter exhaustivo, por abranguer todos os
centros de ensino non universitario de Galicia e non unha simple mostra, e realizouse a través de tres cuestio-
narios que debian ser respondidos por distintos informantes: un pola Direccion, outro polo Equipo de Norma-
lizacion Lingiiistica (nos dous casos referidos ao conxunto do centro) e un terceiro polos titores ou titoras
(referidos a cada grupo especifico). O proceso de normalizacion do idioma galego, Vol. II Educacién do Con-
sello da Cultura Galega combinou unha metodoloxia cuantitativa con outra centrada no estudo de casos. No
que se refire a primeira, ofrece datos combinados de tres fontes —Equipos Directivos (ED), Equipos de Norma-
lizacion Lingiiistica (ENL) e observacion directa— a partir dunha mostra de centros de educacion infantil e
primaria. Na nosa exposicion tomaremos como referencia os datos fornecidos polos ED e polos ENL. Final-
mente, A sociedade galega e o idioma. A evolucion sociolingiiistica en Galicia (1992-2003) utilizou datos do
Mapa Sociolingiiistico de Galicia e da enquisa as familias de 2003 do Instituto Galego de Estatistica, para
valorar o proceso seguido pola lingua neses dez anos. Como se deduce das fontes que utiliza, os datos non se
cinguen ao ambito educativo e a poboacion escolar, pero dedicaselle un capitulo a este sector, que € ao que nos
referimos nesta exposicion.

informacidn, referirémonos exclusivamente ao indicador ‘uso lingiiistico’, se ben remi-
tindoo a dias dimensidns diferenciadas: unha non curricular (lingua familiar, ambiental e
habitual) e outra curricular.

1. 1. DATOS pO ESTUDIO SOBRE 0 USO DO IDIoMA DA DXPL

a) Lingua ambiental, familiar e habitual do alumnado

Considerados os datos globalmente e sen estratificar por variables de habitat, nivel nin
tipoloxia de centro, as respostas dadas polos informantes deste Estudio indican que tanto
a lingua familiar como a ambiental do alumnado no conxunto de Galicia ¢ maioritaria-
mente o galego, se ben en porcentaxes mais altas en primaria ca en secundaria.

No que se refire 4 lingua habitual dos estudantes, ofrécense alguns datos contradi-
torios; pero sempre nunha lifia de castelanizacidén en todos os niveis educativos: entre o
alumnado de primaria as distancias entre a porcentaxe de caida do galego como lingua
habitual ¢ de 12 puntos porcentuais en relacion coa lingua familiar e chega aos 20 se a
comparacion a facemos coa lingua do contorno. Esta perda de protagonismo do galego ¢
dificil interpretala a partir duns datos simplemente estatisticos como son os que fornece
este Estudio, pero indica con clareza que o proceso de escolarizacion leva asociado unha
diminucién no uso do galego por parte dos nenos e das nenas.

O detalle sobre o uso habitual do galego por parte do alumnado de infantil e de
primaria, distribuido por niveis e en treitos porcentuais de emprego desta lingua, pédese
observar na seguinte grafica®:

Uso do galego polo alumnado de infantil e primaria

10 4

Infantil Primania | * ciclo Primurta 2.3 ciclos
0.3 47,1 143
0.2 87 11,2

- 60% 93 7.7 88

- B0% 109 T3 37

Wmiis do B0% B3 289 270

3 Esta grafica esté collida dun informe elaborado polo ICE da USC para o Consello Escolar de Galicia
co titulo de «Evolucion e estado actual do sistema educativo en Galicia» en 2005 (inédito). A fonte para a stia
elaboracion foi o Estudio sobre o uso do idioma galego da DXPL (paxs. 34, 44 e 65) ao que nos vimos referin-
do neste apartado.

b) Lingua vehicular do curriculo
Canto ao emprego do galego como lingua vehicular do curriculo, o Estudio da DXPL
presenta a seguinte situacidon nos niveis educativos aos que nos estamos a referir:

* En educacion infantil hai un 40% de aulas nas que o galego ten unha presenza
importante ao ser utilizada en mais de 15 horas de clase & semana; pero existe
unha porcentaxe case idéntica de aulas nas que o galego ou non esta presente ou
ocupa menos de 5 horas. No que se refire 4 aprendizaxe da lectura e da escritura
nesta etapa educativa, en mais da metade dos centros realizase en castelan, en
algo menos dun terzo en galego e en pouco mais do 10% nas duas linguas.

* No 1.° ciclo de educacion primaria hai varias cuestions que merecen ser subli-
fladas: o castelan segue sendo claramente dominante no ensino-aprendizaxe da
lectura e da escritura, con datos moi semellantes aos de infantil, pero coa agra-
vante de que o uso monolinglie do galego se reduce bastante a favor do bilingiie
(as porcentaxes aproximanse moito e sitianse nos dous casos pouco por riba do
20%). Por outra banda, o uso do galego noutras areas do curriculo ofrece datos
variados, pero sorprende que nun 28% das aulas se escolla a opcion “Non sabe
/ Non contesta’ para a pregunta sobre as horas dedicadas a Lingua Galega, ou
que o Cofiecemento do Medio estea lonxe de desenvolverse plenamente en ga-
lego como esta fixado legalmente (s6 o 56% dos centros declara que imparte 4
ou 5 horas desta area neste idioma).

* No 2.°e 3.° ciclo de educacion primaria hai case 1 de cada 5 aulas (o 18%) que
non imparte ningunha hora semanal de Lingua Galega, e unha porcentaxe moi
similar responde o mesmo para Cofiecemento do Medio. Nas outras areas o
galego ten unha presenza desigual, pero sempre minoritaria: arredor do 30% en
Educacion Fisica, seguida da Educacion Artistica (28%), das Matematicas (25%)
e da Relixion (20%).

1. 2. DATOS DE O PROCESO DE NORMALIZACION DA LINGUA GALEGA 1980-2000 po CCG
a) Lingua ambiental, familiar e habitual do alumnado

* A apreciacion sobre a lingua que mais se fala no contorno dos centros educati-
vos de infantil e primaria que constitien a mostra da investigacidén da os seguin-
tes resultados: ‘so galego’, 0 17,5%; ‘mais galego’, o0 30,5%; ‘mais castelan’, o
38,5%; ‘sé castelan, o 13%. Estes datos mostran que as practicas lingiiisticas
dominantes son as bilinglies, en porcentaxes que case dobran e triplican as mo-
nolingiies en galego e castelan, respectivamente. E, sumados os usos de cada
lingua —exclusivos e maioritarios—, comprobamos que os resultados son case
idénticos nos dous idiomas (48% en galego e 52% en castelan).

* Canto & lingua predominante nas familias, obsérvase unha situacidon bastante
similar: o 15% correspondese coa opcion de ‘s¢ galego’, o 35% coa de ‘mais
galego’, 0 37% coa de ‘mais castelan’ e o 13% coa de ‘sé castelan’. Neste caso
a suma dos monolingiies e dos bilingiies con predominio dun dos idiomas da
porcentaxes absolutamente idénticas: 50%, tanto para o galego coma para o
castelan.

* No que toca ao indicador de lingua habitual nos centros de infantil e primaria,
os datos son moi diferentes, segundo que se trate do persoal non docente, do
profesorado ou do alumnado: no primeiro caso dominan claramente as practi-
cas galegdfonas (o 80% se sumamos o monolingtiismo e o bilingtiismo maiori-
tario neste idioma); entre o profesorado os usos bilingiies chegan ao 90%, cun
lixeiro predominio do ‘mais galego’ sobre o ‘mais castelan’, e, finalmente, o
alumnado presenta unha situacién moito mais castelanizada (o 63%, entre as
opcions ‘mais castelan’ e ‘sé castelan’). A seguinte taboa permite ver o detalle
da lingua habitual nestes tres colectivos.

Lingua habitual de distintos colectivos escolares

Sé galego Mais galego Mais castelan Sé castelan
Persoal non docente 40,7% 39,2% 15,1% 5%
Profesorado 4,5% 48% 41,4% 5,6%
Alumnado 14% 23% 43,5% 19,5%

Fonte: O Proceso de normalizacion do idioma galego (1980-2000). Educacion, pax. 387

» Finalmente, fixandonos especificamente en educacion infantil, o uso lingiiisti-
co maioritario do alumnado ¢ o de ‘mais castelan ca galego’ (o 40% e o 46%,
segundo que os informantes sexan os ENL ou as direccions), seguido do de ‘sé
castelan’ (0 29% e 0 23% de acordo coas mesmas fontes), do de ‘mais galego ca
castelan’ (arredor do 20%) e, finalmente, do ‘sé galego’ (un 11%). As diferen-
zas son moi importantes entre os centros publicos e os privados, e tamén entre
os situados en zonas mais rurais ou mais urbanas, sempre na lifia sinalada por
todos os estudos sociolingiiisticos, pero non entraremos nesta analise.

b) Lingua vehicular do curriculo

* En educacién infantil a informacion ofrecida polos Equipos Directivos (ED) e
polos Equipos de Normalizacion Lingiiistica (ENL) sobre a lingua utilizada
polo profesorado nas aulas ofrece algunhas discrepancias, se ben coincide en
que o galego ¢ minoritario en relacion co castelan, pero cun lixeiro incremento
consonte se avanza en idade, tal como mostra o seguinte cadro:

Lingua utilizada polo profesorado en educacion infantil (segundo os ED e os ENL)

3 anos 4 anos 5 anos
ED ENL ED ENL ED ENL
Sé galego 16,2 10,9 15,3 11,5 18,4 16,5
Mais galego 18,9 20,3 23,5 242 22,7 25,3
Mais castelan 453 44,9 453 40,8 43,2 38,8
So castelan 18,9 22,5 15,3 21 14,6 17,6

Fonte: O proceso de normalizacion do idioma galego (1980-2000). Educacién, CCG, pax.: 144

Sobre o tempo que se lle dedica a traballar coa lingua galega para mellorar a
competencia do alumnado nela, os datos indican que maioritariamente é de menos
de 1 hora por dia (en mais do 40% dos casos), seguido de arredor dun 30% que
lle dedica 1 hora. Neste caso as opinidons dos ED e dos ENL son bastante coin-
cidentes.

Para analizar a presenza curricular do galego no primeiro ciclo de primaria, os
responsables deste informe distinguen dous tipos de centros: os que imparten
todo en castelan, agas as materias que obrigatoriamente se deben desenvolver
en galego, que son a gran maioria (o 83% da mostra segundo os ED e 0 85% de
acordo cos ENL), e os que utilizan o galego en todas as areas, coa excepcion da
de lingua e literatura castelas (o 17% ou o 15%, respectivamente, segundo esas
duas fontes). Cando entran no detalle das materias que se imparten en galego, o
mais destacable é que entre o0 15% e 0 20% dos centros da mostra (segundo que
os informantes sexan os ED ou os ENL) non utilizan este idioma en ningunha
outra que non sexa a de Lingua e Literatura Galegas.

No 2.° e 3.° ciclo de primaria os datos, moi simplificados, son os seguintes: a
area de Lingua e Literatura Galegas e a de Cofiecemento do Medio impartense
de xeito moi xeneralizado en galego, tal como esta legalmente establecido, se
ben cun modulo horario variable e que nunha porcentaxe relativamente impor-
tante dos centros esta por debaixo de tres horas semanais: nun 20% no que se
refire 4 de Lingua e Literatura Galegas e nun 16% no tocante a de Coflecemento
do Medio, segundo a informacién dos ENL (arredor dun 10% nos dous casos se
os informantes son os ED). No tocante 4 segunda area que se debe impartir en
galego, a mais escollida é a de Matematicas (en mais do 20% dos casos), segui-
da da Relixion, a Educacion Fisica e a Plastica (en porcentaxes de pouco mais
do 10%); pero detéctase que hai preto dun 20% de centros que non ten fixada
esta segunda materia en idioma galego, o que os situa & marxe da lexislacion
lingtiistica vixente.

1.3. DATOS DE A SOCIEDADE GALEGA E O IDIOMA. A EVOLUCION SOCIOLINGUISTICA EN GALICIA
(1992-2003)

A informacion desta investigacion non se refire a niveis educativos, sendn que se presenta
por treitos de idade, o que dificulta unha comparacién rigorosa coa dos outros estudos que
acabamos de comentar. O grupo de idade ao que nos referiremos ¢ o de ‘menos de 16
anos’, un colectivo que sé de xeito aproximado se corresponde coas etapas escolares que
estamos analizando, pero que nos pode servir orientativamente para completar, desde
outra perspectiva metodoloxica, o cadro sobre uso lingiiistico —extraescolar e escolar—
que debuxan as outras duas investigacions.

a) Lingua habitual
Da comparacion entre os datos do Mapa Sociolingiiistico de Galicia (MSG) de 1992 e do
Instituto Galego de Estatistica (IGE) de 2003 dedtcese que a tendencia & diminucién do
galego como lingua habitual continuou; ¢ dicir, que os individuos delimitados nos mes-
mos tramos de idade falan menos galego en 2003 ca os seus homdlogos once anos atras.
Referindonos en concreto aos menores de 16 anos (colectivo non considerado no
MSG), os datos sobre lingua habitual que ofrece a enquisa do IGE son os seguintes: ‘s6
galego’, 0 28%; ‘mais galego’, o 13,9%; ‘mais castelan’, o 25%; ‘s6 castelan’, o 33,1%.
Obsérvase, xa que logo, que neste grupo de idade o castelan € xa lingua maioritaria, cunha
porcentaxe de usuarios, entre monolinglies e bilingilies con uso preferente deste idioma,
que supera o 58%.

b) Lingua do curriculo

Os indicadores que se tomaron como referencia nesta investigacion para detectar o clima
lingiiistico do ensino foron a ‘lingua das clases’ e a ‘lingua dos exames’, duas variables
incluidas no cuestionario do IGE para o conxunto da poboacion. Cinguindonos especifi-
camente ao colectivo de menos de 16 anos, os datos son os que se recollen na seguinte
taboa.

Lingua das clases e dos exames en menores de 16 anos

S6 galego Mais galego Mais castelan So castelan
L. das clases 11,6 39,5 39,3 9.6
L. dos exames 11,9 32,2 34,1 21,8

Destes datos deduciriase que o galego e o castelan tefien unha presenza moi simi-
lar como vehiculos da docencia, ainda que o segundo destes idiomas segue sendo bastante
maioritario na realizacion dos exames. E, se os pofiemos en relacion cos datos sobre
lingua habitual desta mesma enquisa teriamos que formular unha conclusion discordante
coa de todas as investigacions anteriores: que o uso escolar do galego xa non vai por

detras do uso habitual que fan desta lingua os individuos deste tramo de idade; unha
realidade que, non obstante, compre atribuir probablemente & galeguizacion da escola,
pero con maior contundencia ainda 4 desgaleguizacidn social, sinaladamente a dos mais

novos.

2. ALGUNHAS CONSIDERACIONS VALORATIVAS

A partir destes datos e doutros estudos e opinions non reflectidas no apartado anterior,
formulamos de seguido algunhas valoracions —necesariamente simples e pouco matiza-
das— sobre o que deu de si a politica lingiiistica no eido da educacion infantil e primaria e
sobre a situacién na que nos atopamos na actualidade.

a)

b)

d)

As dinamicas lingiiisticas que se xeraron no eido escolar, promovidas tanto
pola lexislacion lingiiistica como por moitas iniciativas individuais e colecti-
vas, fixeron que a lingua galega se fose asentando con bastante normalidade
nas tarefas administrativas (sobre todo escritas) e en boa parte do traballo dia-
rio, e tamén que moitos dos prexuizos e resistencias contra o galego se fosen
superando.

Ese mesmo clima lingliistico que se xerou no eido escolar e social permitiu ir
configurando un espazo curricular para a lingua galega, tanto como area de
cofiecemento como no seu papel de idioma vehicular doutras areas. A isto con-
tribufu a maior concrecion do Decreto de 1995 4 hora de definir as areas e
materias que necesariamente se deben impartir neste idioma.

A galeguizacién da vida académica foi, porén, mais cativa do que a propia
lexislacion permitia, fundamentalmente, por dias razdns: o escaso estimulo e
vixilancia da administracién educativa para garantir o seu cumprimento, € un
insuficiente compromiso de moitos centros educativos para planificar a utiliza-
cion da lingua galega mais ala dos minimos establecidos pola lei.

Esa vision restritiva da lexislacion lingiiistica estendeuse de xeito tacito sobre
o sistema educativo, asentdndose de maneira moi xeneralizada a idea de que as
areas que non estan fixadas obrigatoriamente en galego deben funcionar en
castelan. Ao cambio desta mentalidade non ten contribuido practicamente nada
a cativa, feble e moitas veces desinteresada estrutura normalizadora da admi-
nistracion educativa.

Ainda que parece que se produciron avances, a maioria de informes sinalan un
desaxuste entre a lingua ambiental e familiar (maioritariamente o galego) e a
escolar (maioritariamente o castelan), o que confirma unha denuncia sistemati-
camente repetida de que a escola funciona mais como instrumento castelaniza-
dor ca galeguizador. Esta apreciacién non se confirma, porén, na enquisa mais
recente (a do IGE de 2003), sen que sexa doado saber se este cambio se debe

mais 4 galeguizacion da escola ou & desgaleguizacion dos individuos en idade
escolar.

f) A presenza da lingua galega foi e segue sendo especialmente insuficiente en
educacion infantil e na lectoescritura, unha etapa e unha aprendizaxe de espe-
cial transcendencia na socializacion escolar dos nenos, na sua incorporacion a
vida académica e na configuracion de imaxes sobre o papel das linguas.

g) Non € doado falar de resultados pedagoxicos condicionados polo uso vehicular
dunha ou doutra lingua no sistema escolar galego, porque, ainda que se realiza-
ron estudos parciais, non dispofiemos de ningunha investigacion global e ex-
tensiva que permita contrastar aprendizaxes realizadas a través de distintos
modelos de ensino bilingtie.

h) Os resultados sociolingiiisticos son tamén dificiles de avaliar, porque tanto na
valoracion como na opcién por unha ou outra lingua nun contexto bilingiie
inflien moitos mais factores ca os escolares. O que si € un dato constatado en
todas as investigacions ¢ que, malia a aparente superacion de vellos prexuizos
lingiiisticos, o uso que fan os xoves do idioma galego ¢ cada vez mais minori-
tario, € non parece que os contextos escolares favorezan o cambio desta ten-
dencia.

i) Finalmente, compre sinalar que existen diferenzas importantes na galeguiza-
cion dos centros, tanto en funcidn da sua localizacion xeografica como da stia
titularidade. Polos limites que impon este relatorio decidimos prescindir dunha
analise diferenciada desta situacion, pero non debemos ignorar o risco de que
se vaian asentando situacions lingiiisticas escolares diversas que reforcen, ade-
mais, a idea de colectivos sociais tamén distintos e, en ultimo termo, de varias
Galicias que viven de costas entre si.

Como sintese, podese afirmar que, ainda que o sistema educativo foi o ambito
onde se centrou a maior atencion lexislativa e tamén o maior esforzo na promocién do
idioma, a escola non conseguiu ser a panca normalizadora que moitos pensaron que podia
ser. Obviamente, isto non se debe s6 a eivas na actuacion escolar en relacion coa lingua,
senon tamén a que nas derivas dos comportamentos sociais —tamén nos lingiiisticos- in-
flien outras moitas rutinas, tensions e escenarios, de maneira que a actuacion exclusiva
sobre un deles esta necesariamente condenada ao fracaso. Pero a aceptacion dos limites
da escola para corrixir por si mesma dindmicas adversas de moito peso non quere dicir
que o seu papel non sexa crucial na configuracion dunha sociedade mais consciente e
respectuosa co seu, e mesmo que poida liderar en certo modo sinerxias complementarias
noutros &mbitos como a familia ou o lecer. Agora ben, para iso compre reforzar o compro-
miso colectivo coa lingua, revisar deficiencias evidentes nalgunhas actuacidns e introdu-
cir novas lifias de intervencion que sirvan non sé para darlle novo pulo ao idioma no eido
escolar, sendn tamén para conectalo de maneira moito mais eficaz con outras dimensions
da vida en sociedade.

3. 0 PXNLG E AS ULTIMAS INICIATIVAS DE DINAMIZACION DA LINGUA

O Plan Xeral de Normalizacion da Lingua Galega (PXNLG), aprobado no Parlamento de
Galicia en setembro de 2004, ofrece un diagndstico detallado da situacion do galego no
ensino, no formato de puntos fortes e débiles, que profunda en moitos dos aspectos que
citamos mais arriba, propofiendo, a partir de ai, unha serie de obxectivos e medidas aso-
ciadas a cada un deles. Tratase dun plan de caracter xeral —e este € o seu primeiro valor—
que, no que respecta ao sector de «Educacion, Familia e Mocidade» conxuga o posibilis-
mo imprescindible para acadar un consenso politico e social coa esixencia necesaria para
que as lifias que se marcan sexan algo mais ca voluntarismo ineficaz ou novas doses de
anestesia colectiva. Entendemos, por tanto, que ofrece posibilidades importantes para
frear o proceso de desgaleguizacion na transmision familiar da lingua e na incorporacion
dos cativos ao sistema educativo, asi como para abrir espazos eficaces de dignificacion e
de uso do idioma nesas etapas cruciais da infancia e da mocidade; pero estas posibilidades
teoricas poden verse de novo frustradas se non se converten con urxencia en medidas
operativas.

Entre as lifias de intervencion con maior virtualidade normalizadora que se formu-
lan no PXNLG en relacidn coas etapas educativas que estamos a analizar destacariamos
as seguintes:

a) Reforzo da presenza do galego na educacion infantil.

Os déficits de galeguizacion nesta etapa educativa vefien sendo sinalados de
xeito reiterado por todos os estudos sociolingiiisticos, ¢ a sia transcendencia
derivase de dous factores complementarios: por unha banda, o feito de tratarse
do primeiro estadio na escolarizacién dos nenos, o que o converte nun periodo
decisivo na conformacién de imaxes sobre as linguas e, en concreto, sobre a
relacidn que se establece entre elas e a institucion escolar; e, por outra, porque
constitiie un cambio de escenario na socializacion dos cativos e unha apertura
a novos universos relacionais que poden servir para reforzar unha lingua so-
cialmente minorizada como ¢ o galego, ou mais ben para silenciala e, conse-
guintemente, negarlle a sia categoria de idioma pleno.

O continuum vivencial que se establece entre a familia e a escola pode, por
tanto, ter un efecto retroalimentador potencialmente positivo, pero tamén indu-
cir comportamentos e actitudes totalmente negativos para o idioma. Ou o que ¢
o mesmo: unha educacién infantil en galego sera posiblemente o principal ar-
gumento para que as familias galegdfonas transmitan primariamente esta lin-
gua aos cativos e para que as castelandfonas mostren unha maior receptividade
ante esta; pero a ausencia do galego desa etapa educativa pode servir de esti-
mulo para a desgaleguizacion das familias e para a renuncia acelerada a trans-
mision do idioma.

Incrementar a aprendizaxe da lectura e da escritura en lingua galega.
Tratase dunha aprendizaxe na que as investigacions sociolingiiisticas mostran
tamén de forma sistematica que o galego ten unha presenza minoritaria, moi
inferior mesmo ao que representa este idioma no uso habitual deses escolares.
Pero, ademais, a incorporacion a letra impresa por parte dos nenos non se pode
considerar unha aprendizaxe mais, porque aprender a ler nunha determinada
lingua significa convertela no soporte prioritario das futuras aprendizaxes, mar-
cala como o instrumento basico de cofiecemento no ambito académico e atri-
buirlle un protagonismo case absoluto nos primeiros estadios educativos; sen
esquecer o importante impacto social que suscita nas familias 0 momento no
que os nenos empezan a comportarse como seres alfabetizados.

E, por tanto, urxente intervir neste aspecto da vida escolar, porque a realizacién
desta aprendizaxe en lingua galega ten un evidente valor en si mesmo, pero
ademais exercera un efecto multiplicador de caracter cuantitativo e cualitativo
para o idioma.

Afianzar o galego nos contextos escolares galegéfonos e abrir espazos sig-
nificativos para este idioma nos mais castelan6fonos.

A dinamizacién da lingua galega no eido educativo, especialmente nos niveis
iniciais, pasa por unha actuaciéon simultanea en todos os contextos sociolin-
giiisticos que, ainda renunciando a maximalismos, sexa radical e inflexible no
principio de que este idioma ¢ patrimonio de todos os galegos e que non ¢
aceptable —nin desde o punto de vista lingiiistico nin desde o social- que se
vaian configurando dentro de Galicia territorios ou comunidades lingiiistica-
mente diverxentes.

Para iso, os camifios poden ser diversos, o mesmo que tamén poden ser varia-
dos os ritmos e o protagonismo curricular dos idiomas; pero parece claro que
unha politica lingiiistica comprometida coa lingua minorizada pasa por con-
vertela en instrumento inicial das interaccidns escolares naqueles casos en que
xa € codigo habitual dos nenos no ambito familiar (para dignificala e reforzala
como idioma plenamente capaz) e introducila de xeito temperan naqueles en
que a sua presenza familiar e social sexa mais precaria. E dicir, que compre
afirmar o uso do galego desde o inicio da escolarizacion en todos os contextos
por razons sociolingiiisticas ligadas & sta situacion social recesiva, ainda que
haxa que aceptar que a stia incorporacion nos centros mais castelanofonos se
realice de xeito gradual e sexa obxecto de programas singulares.

Establecer sinerxias entre a escola, as familias e outras institucions rela-
cionadas coa infancia e a mocidade.

Dado que a escola non ¢ unha illa e que os individuos que funcionan como
escolares durante unhas horas se insiren no resto da xornada noutros contextos

de socializacidn, € necesario establecer actuacions en rede que permitan que as
iniciativas de dinamizacion lingiiistica que se realicen desde cada un deles se
reforcen e sexan mais rendibles.

Esta ¢ unha idea que no PXNLG se viu potenciada por agruparse nun mesmo
sector o ensino, a familia e a mocidade, o que favoreceu unha reflexion mais
global e a elaboracion de propostas integradoras; pero non se pode ignorar que
resulta dificil de materializar en programas concretos de intervencién, funda-
mentalmente pola existencia de rutinas pouco proclives & colaboracion e mes-
mo por unha instintiva defensa de espazos considerados como propios. Non
obstante, malia as dificultades indiscutibles, entendemos que ese € o camifio
que cémpre explorar e que desde esta perspectiva integral ou globalizadora se
poden acadar resultados mais eficaces en relacion coa competencia e, sobre
todo, cos usos e coas actitudes lingiiisticas.

Reforzar as estruturas administrativas e escolares encargadas da norma-
lizacion da lingua.

Entre as moitas limitacions da politica lingliistica realizada ata agora estan non
s06 a indefinicién de modelos e o escaso compromiso publico a prol do idioma,
senén tamén a febleza do organigrama administrativo que se veu responsabili-
zando desta cuestion.

Fixandonos sé no eido educativo e, mais en concreto, nos axentes que traballan
na base do sistema, no PXNLG demandabase un maior protagonismo, recofie-
cemento e formacion para os Equipos de Normalizacion Lingiiistica dos cen-
tros, e a creacion dunha rede de coordinadores a distintos niveis que se encar-
gase de asesoralos, darlles o soporte técnico requirido, facilitarlles medios,
divulgar experiencias etc. Tratase, en suma, de superar voluntarismos case sem-
pre pouco recofiecidos e, en xeral, pouco frutiferos, para pasar a asumir a dina-
mizacion da lingua como unha tarefa que esixe compromisos claros e recursos
humanos e materiais suficientes, asi como unha formacion especifica, unhas
funcidns ben definidas e unhas contraprestacions satisfactorias para todos os
que entregan o seu tempo e esforzo a este labor.

Diciamos mais arriba que estes son algtiins dos aspectos que se consideran no
PXNLG que consideramos que poden dar froitos importantes na normaliza-
cion do idioma; pero tamén indicabamos que ningtn deles servird de nada se
non se converte en medidas operativas que se poflan en practica con urxencia,
compromiso e decision. Algunhas empezan a tomar forma en diversas iniciati-
vas do goberno galego, como € o caso das ‘Galescolas’ ou dos ‘Centros de
potenciacion do ensino en lingua galega’; pero non é o momento de comenta-
las, s6 de desexar que atinen. Tempo habera para analizar e valorar os seus
resultados.



